
[bookmark: _Hlk191516879][bookmark: _Hlk191522487]      «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է կապիտալ ծրագրերի իրականացման համար ՀՀ 2025թ-ի բյուջեում կատարել վերաբաշխում 1,854,791.0 հազար դրամի չափով (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով՝ 1,021,184.5 հազար դրամ, «Շենքերի և շինությունների շինարարություն» հոդվածով՝ 721,078.5 հազար դրամ, «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 35,000.0 հազար դրամ, «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով՝ 20,000.0 հազար դրամ, «Վարչական սարքավորումներ» հոդվածով՝ 28,266.2 հազար դրամ, «Այլ մեքենաներ և սարքավորումներ» հոդվածով՝ 17,391.8 հազար դրամ, «Պարտադիր վճարներ» հոդվածով՝ 10,000.0 հազար դրամ և «Նախագծահետազոտական ծախսեր» հոդվածով՝ 1,870.0 հազար դրամ), որից 500.0 մլնը հատկացնելով ՀՀ կառավարության պահուստային ֆոնդից: Նախագծի նպատակն է կատարել մի շարք հատկացումներ 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի պատշաճ կատարման, ինչպես նաև դպրոցների Արագ Արձագանքման Ֆոնդի համալրման համար։
Նշյալ նպատակով վերաբաշխվում են ՀՀ 2025թ․–ի պետական բյուջեի 1075 ծրագրի 32001 միջոցառմամբ, 1236 ծրագրի 11001, 32001 և 32003 միջոցառումներով նախատեսված և մինչև տարեվերջ որպես թերկատարում կանխատեսվող գումարները, ինչպես նաև ՀՀ կառավարության պահուստային ֆոնդով նախատեսված գումարի մի մասը։ Կնքված պայմանագրերից նվազեցումների կատարման համար առկա են բոլոր պայմանագրերի կողմերի գրավոր համաձայնությունները:

Ընթացիկ իրավիճակը և խնդիրները.
ՀՀ 2025թ-ի պետական բյուջեով 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի (այսուհետ՝ Ծրագիր) ճշտված բյուջեն կազմում է 125,4 մլրդ դրամ: Միաժամանակ, ծրագրի հիմնական վերջնաժամկետն է 2026թ-ը և հետևաբար 2025-2026թթ-ին աշխատանքներն իրականացվում են ավելի լայնածավալ և ավելի շատ օբյեկտներում, ցանկերը պարբերաբար համալրվում են և մեկնարկում են նոր օբյեկտների շինարարական աշխատանքներ։ Ծրագրի շրջանակներում արդեն շինարարական աշխատանքներն ավարտվել են 60 դպրոցում և 235 նախադպրոցական հաստատությունում։ Ծրագրի շրջանակներում հաստատված ցանկերում ներառված օբյեկտներում շինարարական աշխատանքների մեկնարկման, պատշաճ իրականացման, ինչպես նաև ավարտված օբյեկտների գույքով ապահովման նպատակով սույն Նախագծով հատկացվում է 1.76 մլրդ ՀՀ դրամ, մասնավորապես․

	ԸՆԴԱՄԵՆԸ
	1,761,524.8  հազար դրամ

	ՄԱՆԿԱՊԱՐՏԵԶՆԵՐ
	192,534.3 հազար դրամ

	Մանկապարտեզների կառուցում
	152,088.0 հազար դրամ

	Շիրակի մարզի Ախուրյան համայնքի Ղարիբջանյան բնակավայրի մանկապարտեզ /աշխատանքների մեկնարկ/
	150,000.0

	Ծաղկահովիտ համայնքի Գեղադիր բնակավայրի մանկապարտեզ /տեխնիկական հսկողության գումարի ավելացում/
	2,088.0

	Մանկապարտեզների հիմնանորոգում
	21,184.5 հազար դրամ

	Վարդենիս համայնքի Գեղամասար բնակավայրի մանկապարտեզ /ավարտական աշխատանքներ/
	21,184.5

	Մանկապարտեզների նախագծում
	1,870․0 հազար դրամ

	Լոռու մարզի Վանաձորի թիվ 11 մանկապարտեզի 2-րդ մասնաշենքի երեսպատման, տարածքի մասնակի բարեկարգման ՆՆՓ
	1,870․0

	Մանկապարտեզների գույքով ապահովում
	17,391.8 հազար դրամ

	Արագածոտնի մարզի Արտաշավան բնակավայրի «Կակաչ» մանկապարտեզ
	1,334.0

	Արագածոտնի մարզի Ապարան համայնքի Շենավան գյուղի մանկապարտեզ
	1,334.0

	Արագածոտնի մարզի Ապարան համայնքի Արագածի Լիա Տեր–Ղևոնդյանի անվան մանկապարտեզ
	1,334.0

	Արագածոտնի մարզի Ալագյազ համայնքի «Մոդուլային» տիպի 144 տեղ հզորությամբ մսուր-մանկապարտեզ 
	424.0

	Արագածոտնի մարզի Աշտարակի թիվ 4 «Հասմիկ» մանկապարտեզ 
	1,334.0

	Արագածոտնի մարզի Աշտարակ համայնքի Ուշի բնակավայրի մանկապարտեզ
	5,043.8

	Գեղարքունիքի մարզի Մարտունու համայնքի Ծովասար գյուղի մանկապարտեզ
	2,094.0

	Գեղարքունիքի մարզի Մարտունու համայնքի Վարդենիկ բնակավայրի Բանավան թաղամասի թիվ 1 մանկապարտեզ
	2,094.0

	Լոռու մարզի Ալավերդի համայնքի Ճոճկան գյուղի մանկապարտեզ 
	300.0

	Լոռու մարզի Ալավերդի համայնքի թիվ 6 մանկապարտեզ 
	300.0

	Լոռու մարզի Տաշիր համայնքի Ամալյա Կարապետյանի անվան համար 4 մանկապարտեզ, Պրիվոլնոյե
	300.0

	Լոռու մարզի Փամբակ համայնքի Լեռնապատ գյուղի մանկապարտեզ 
	300.0

	Լոռու մարզի Ստեփանավան համայնքի Արմանիս գյուղի մանկապարտեզ 
	300.0

	Լոռու մարզի Ստեփանավան համայնքի Կաթնաղբյուր գյուղի մանկապարտեզ 
	300.0

	Լոռու մարզի Գյուլագարակ համայնքի Կուրթան գյուղի մանկապարտեզ 
	300.0

	Լոռու մարզի Գյուլագարակ համայնքի Վարդաբլուր գյուղի մանկապարտեզ 
	300.0

	ԴՊՐՈՑՆԵՐԻ ՆՈՐՈԳՈՒՄ /օբյեկտներով չբաշխված տողով/
	1,000,000.0

	ԴՊՐՈՑՆԵՐԻ ԿԱՌՈՒՑՈՒՄ /օբյեկտներով չբաշխված տողով/
	568,990.5



Հարկ է նշել, որ մանկապարտեզների գույքի ձեռքբերման գծով հատկացումները ՀՀ կառավարության 27․06․2024թ․-ի N 1000-Ն և 20․02․2024թ․-ի N 187-Ն որոշումների շարունակությունն են և վերաբերում են նախկինում մրցույթները չկայացած գույքին, որոնց մասով ներկայումս կնքվել են պայմանագրեր: Դրանց շրջանակներում ՀՀ Արագածոտնի մարզպետի աշխատակազմի կողմից որոշ ապրանքատեսակների համար պայմանագրերը կնքվել են հրատապության հիմքով մեկ անձից գնման ձևով, ինչը պայմանավորված է մրցույթների բազմակի չկայացմամբ և գույքի ձեռքբերման հրատապությամբ (գույքը ձեռք է բերվում շինարարությունն ավարտված և ավարտվող մանկապարտեզների համար):
Նախագծով նախատեսվում է նաև ավելացնել «Արագ արձագանքման ֆոնդի» գումարը, որը ստեղծվել է դպրոցների հրատապ խնդիրների լուծման համար։ ՀՀ 2025թ-ի ճշտված բյուջեով ֆոնդի շրջանակներում նախատեսված է 85 մլն ՀՀ դրամ, որից 72 մլն արդեն ծանրաբեռնված է պայմանագրերով՝ թվով 38 դպրոցին աջակցության համար։ Միաժամանակ, ներկայումս առկա են կնքման փուլում գտնվող պայմանագրեր, հաստատման ենթակա հայտեր։ Նշվածը վերաբերում է 11 դպրոցի։ Այսպիսով, համաձայն առկա փաստաթղթերի և միջինացված հաշվարկների մինչև տարեվերջ ծրագրի դեֆիցիտը կազմում է 55 մլն։ Այսպիսով, Նախագծով նախատեսվում է Արագ արձագանքման ֆոնդը համալրել լրացուցիչ 55 մլն դրամով։ Հաշվարկները և փաստաթղթերը կցվում են։
Նախագծով նախատեսվում է 28.3 մլն դրամ հատկացնել ՀՏԶՀ-ի կողմից իրականացվող շինարարական աշխատանքների որակի ստուգման սարքավորումների ձեռքբերման համար։ Ինչպես հայտնի է, այս տարվանից փոխվել է մեխանիզմը շինարարական աշխատանքների նկատմամբ տեխնիկական հսկողության իրականացման գծով, մասնավորապես՝ ՀՏԶՀ-ի պատվիրատվությամբ իրականացվող շինարարության համար տեխնիկական հսկողության ծառայությունը այլևս չի արտապատվիրակվում, այլ իրականացվում է հիմնադրամի համապատասխան ստորաբաժանման կողմից։ ՀՀ կառավարության 23.04.2025թ-ի N 489-Ն որոշմամբ 88,8 մլն դրամ է հատկացվել ՀՏԶՀ-ի գույքային հագեցվածության, այդ թվում տեխնիկական հսկողության իրականացման համար անհրաժեշտ չափման սարքերի որակի ստուգման այլ սարքավորումների ձեռքբերման համար։ Հաշվի առնելով շինարարական օբյեկտների անընդհատ ավելացող քանակները, աշխատանքների ծավալները, անհրաժեշտություն է առաջացել ավելացնել սարքերի քանակները և տեսակները։ Այդ նպատակով հիմնադրամի կողմից կնքվել են պայմանով մրցույթի արդյունքում պայմանագրեր և գումարը հատկացվում է պայմանագրային արժեքներով։
Նախագծով նախատեսվում է նաև 10.0 մլն դրամ գումար հատկացնել ՀՏԶՀ-ին «Սեյսմիկ անվտանգության բարելավման» ծրագրի շրջանակներում ՀՀ Արագածոտնի մարզի Հնաբերդի միջնակարգ դպրոցի կառուցման շինարարական աշխատանքների թիվ A-51AN գնման ընթացակարգի մասով դատական վճռով ստանձնած պարտավորության կատարման համար։ Նշված գնման ընթացակարգի արդյունքում` ՀՏԶՀ-ի և «Վի Քեյ Գրուպ» ՍՊԸ և «Էն Շին» ՍՊԸ ՀԳ-ի միջև 2024 թվականի դեկտեմբերի 20-ին կնքվել է «ՀՀ Արագածոտնի մարզի Շենավանի միջնակարգ դպրոցի նախագծի ՀՀ Արագածոտնի մարզի Հնաբերդի միջնակարգ դպրոցի տարածքում տեղակապման, տեղակապված նախագծի հեղինակային հսկողության իրականացման և դպրոցի կառուցման շինարարական աշխատանքների գնման» թիվ A-51AN պայմանագիրը: Նշված ընթացակարգի դեմ նույն ընթացակարգի մասնակից` «Օպտիմում Գրուպ» ՍՊԸ և «Զովեր Քնսթրաքշն» ՍՊԸ ՀԳ-ի կողմից ներկայացվել է հայցադիմում՝ կապված այն հանգամանքի հետ որ վերջինս իր հայտով ներկայացրել է ավելի ցածր գին, սակայն չի շահել մրցույթի արդյունքում։ Հարկ է նշել, որ խոսքը գնում է ոչ թե պետական գնումների, այլ միջազգային ընթացակարգերով  կատարվող գնումների մասին, որոնց շրջանակներում շահողը որոշվում է ոչ թե նվազագույն առաջարկի հիման վրա, այլ մասնակիցների ֆինանսական հաշվետվությունների, հայտը ներկայացնելու պահին առկա պայմանագրային ծանրաբեռնվածության, դրանց կատարման վիճակագրության, տույժերի ենթարկման վերաբերյալ տեղեկատվության և ներկայացրած առաջարկի համընդհանուր վերլուծության հիման վրա։ Այնուամենայնիվ, գործի քննության արդյունքում Երևան քաղաքի առաջին ատյանի ընդհանուր իրավասության քաղաքացիական դատարանի 12.06.2025թ. կայացված թիվ ԵԴ2/3957/02/25 վճռի 3-րդ կետով վճռվել է ՀՏԶՀ–ից կրկին անգամ բռնագանձել 10.0 մլն դրամ։ Դատական վճիռը կցվում է։
Նախագծի 2-րդ կետով նախատեսվում է նաև սահմանել դրույթ բյուջետավորման կարգում առ այն, որպեսզի հնարավոր լինի դպրոցների, կրթահամալիրների և մանկապարտեզների գույքի գնման մրցույթներից գեներացված տնտեսումներն օգտագործել նույն նպատակով առանց կառավարության որոշման։ Նշվածի անհրաժեշտությունն ելնում է այն հանգամանքից, որ շատ հաճախ մրցույթների արդյունքում առաջանում են բավականին խոշոր տնտեսումներ, հատկապես եթե գնումն իրականացվում է էլեկտրոնային աճուրդի միջոցով և միաժամանակ պահանջ է առաջանում նոր գույքի գնման և գումար այլևս չի լինում բյուջեի համապատասխան տողով։ Համաձայն գործող կարգի (ՀՀ կառավարության 27.12.2024թ-ի  N 2060-Ն որոշման Հավելված 12-ի 3-րդ կետի 10-րդ ենթակետ) տնտեսումները չեն կարող վերաբաշխվել առանց կառավարության որոշման, սակայն ՀՀ ԿԳՄՍ նախարարության նպատակն է, որ այդ տնտեսումները ոչ թե վերաբաշխվեն այլ ծրագրերի, այլ օգտագործվեն նույն նպատակով, այսինքն դպրոցների, կրթահամալիրների և մանկապարտեզների գույքի ձեռքբերման համար։ Նշվածը ներկայումս պահանջում է ՀՀ կառավարության թույլտվություն։ Ներկայիս իրավիճակն այն է, որ ՀՀ ԿԳՄՍ նախարարության պատվիրատվությամբ ձեռքբերվող գույքի գնման մրցույթների արդյունքում արդեն գեներացվել է 769 մլն-ի տնտեսում, որը դեռ կավելանա ներկայումս հայտարարված մրցույթների ամփոփումից հետո։ Միաժամանակ, նախարարության կողմից պարբերաբար կնքվում են պայմանով պայմանագրեր, որոնք պետք է դնել ուժի մեջ։ Ծրագրին լրացուցիչ գումար չհատկացնելու և գործընթացը պարզեցնելու նպատակով՝ առաջարկվում է մոտեցում, որը թույլ կտա գույքի պատվիրատուներին խելամտորեն օգտագործել առկա տնտեսումները։

Նախագծով կատարվող նվազեցումների և հատկացումների բոլոր հիմնավորող և հաշվարկային փաստաթղթերը տեղադրված են https://drive.google.com/drive/folders/1qkNMLGOariPEOSacZ4GCEP74bvGxBn47?usp=drive_link հղմամբ։

Կարգավորման նպատակը և բնույթը.
Որոշման նախագծի ընդունմամբ հատկացումներ կկատարվեն ՀՀ կառավարության թիրախում գտնվող 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի շրջանակներում անհրաժեշտ ուղղություններով, ինչպես նաև կավելացվի դպրոցների Արագ արձագանքման ֆոնդի գումարը։
         
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի 300 դպրոցի և 500 մանկապարտեզի կառուցման, վերակառուցման, նորոգման և գույքով ապահովման ծրագրի պատշաճ իրականացումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում և ՀՀ կառավարության պահուստային ֆոնդից հատկացվում է 500.0 մլն դրամ։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․և գույքով ապահովել ցանկում ընդգրկված հաստատությունները».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ պարբերությունից՝ «Կրթության բոլոր մակարդակների համար առանցքային են լինելու ... անհրաժեշտ ենթակառուցվածքների արդիականացումն ու վերազինումը ... »։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




